
Peraturan 

 
1. Nama, permulaan kuat kuasa dan pemakaian 

2. Jenis, peratusan dan penggunaan mandatori  

AKTA INDUSTRI BIOBAHAN API MALAYSIA 2007 
 

PERATURAN-PERATURAN INDUSTRI BIOBAHAN API MALAYSIA                    
(PERATUSAN ADUNAN DAN PENGGUNAAN MANDATORI) 2011 

 
 
PADA menjalankan kuasa yang diberikan oleh perenggan 4(a) dan (b) dan seksyen 55 

Akta Industri Biobahan Api Malaysia 2007 [Akta 666], Menteri membuat peraturan-

peraturan yang berikut: 

 

Nama, permulaan kuat kuasa dan pemakaian 

1. (1) Peraturan-peraturan ini bolehlah dinamakan Peraturan-Peraturan 

Industri Biobahan Api Malaysia (Peratusan Adunan dan Penggunaan Mandatori) 

2011. 

 

(2) Peraturan-Peraturan ini mula berkuat kuasa pada 1 November 2011. 

 

(3) Peraturan-Peraturan ini terpakai bagi negeri Selangor, Melaka, Negeri 

Sembilan, Wilayah Persekutuan Kuala Lumpur dan Wilayah Persekutuan Putrajaya. 

 

Jenis, peratusan dan penggunaan mandatori  

2. (1) Jenis biobahan api yang diadunkan dengan apa-apa bahan api lain dan 

peratusan adunannya untuk penggunaan aktiviti pengangkutan dan perindustrian 

adalah sebagaimana yang dinyatakan dalam Jadual. 

 

(2) Seseorang pemegang lesen yang mengeluarkan, mengadun, mengangkut 

atau menyimpan apa-apa biobahan api yang diadunkan dengan apa-apa bahan api lain 

selain biobahan api yang diadunkan dengan apa-apa bahan api lain sebagaimana yang 

dinyatakan dalam Jadual untuk penggunaan aktiviti pengangkutan dan perindustrian 

melakukan suatu kesalahan dan boleh, apabila disabitkan, didenda tidak melebihi satu 

ratus lima puluh ribu ringgit atau dipenjarakan selama tempoh tidak melebihi dua 

tahun atau kedua-duanya. 

 


